
ДЕМОКРАТИЯ КОМИССИЯСИ КИЧИК ГРАНТЛАР ДАСТУРИ ҲАҚИДА 
ТЕЗ-ТЕЗ СЎРАЛАДИГАН САВОЛЛАР    

Демократия Комиссияси Кичик Грантлар Дастури қандай дастур? 
  
АҚШ Давлат Департаментининг Демократия Комиссияси Кичик Грантлар 
Дастурига 1994 йилда асос солинган бўлиб, ушбу дастур Марказий ва Шарқий 
Европа, шунингдек собиқ Совет Иттифоқи давлатларидаги АҚШ Элчихоналарига 
демократик институтларни ривожлантириш ва фуқаролик жамиятини барпо этиш 
билан шуғулланадиган маҳаллий ННТларни молиявий қўллаб-қувватлаш имконини 
беради.   
  
Демократия Комиссиясига грант сўраб кимлар мурожаат этиши мумкин? 
  
Грантлар демократик институтларни ривожлантириш ва фуқаролик жамиятини 
барпо этиш йўналишларида фаолият олиб борадиган, ёки шундай лойиҳаларни 
амалга оширмоқчи бўлган нодавлат нотижорат ташкилотларга (ННТларга) ҳамда 
оммавий ахборот воситаларига тақдим этилади.  Жисмоний шахсларга грантлар 
берилмайди.     
  
Сўровнома топширишнинг белгиланган муддати борми? 
  
Сўровномалар Демократия Комиссиясига йил давомида топширилиши мумкин.  
Комиссия сўровномаларни кўриб чиқиш ва грантлар тақдим этиш учун йилига тўрт 
мартадан олти мартагача йиғилиш ўтказади.   
  
Бериладиган грантларнинг миқдори одатда қанча? 
  
Одатда грантлар $5,000дан ошмайди.  Тақдим этилган лойиҳа харажатлари асосли 
бўлиши керак.  Агар лойиҳа бюджети юзасидан шубҳа туғилса, Комиссия аъзолари 
грантни тасдиқламайди.   
  
Демократия Комиссияси Кичик Грантлари қандай харажатлар учун 
берилади? 
  
Демократия Комиссияси Кичик Грантлари қуйидаги каби харажатлар учун 
ишлатилиши мумкин: 
-          лойиҳани амалга ошириш учун зарур бўлган жихозлар ва ускуналар; 
-          тренинг, семинар ёки конференцияларга тааллуқли харажатлар (масалан, 
курс материаллари ва нашрларни тайёрлаш, жой ва аудио-визуал ускуналар 
ижараси, ва ҳкз.); 
-          лойиҳага тааллуқли маъмурий харажатлар (масалан, телефон, факс, 
интернет, почта харажатлари); ва 
-          лойиҳага тааллуқли мамлакат ичидаги сафар харажатлари. 
  



Одатда иш ҳақи ва гонорарларга бўлган харажатларга рухсат берилмасада, алоҳида 
ҳолларда (1) лойиҳа мақсади ва моҳиятидан келиб чиқиб, етарлича асослаб 
берилса, (2) сўралаётган иш хақи миқдори бажариладиган иш ҳажмига мувофиқ 
бўлса (масалан, ННТ директори лойиҳага ўз вақтининг 30%ни бағишлайлиган 
бўлса, у ҳолда ННТ директор иш ҳақининг 30%дан ошмаган миқдорини сўраши 
керак) ва (3) иш ҳақи ёки гонорар ҳудди шундай ишни бажарадиган бошқа 
ишчиларнинг иш ҳақидан ортиқ бўлмаса, Демократия Комиссияси иш ҳақи ва 
гонорарлар учун харажатларни тасдиқлаши мумкин.  Шуни ёдинггизда тутингки, 
грант тақдим этилганидан сўнг, грант олувчи маблағларни тасдиқланган 
бюджетда кўрсатилмаган харажатларга сарфлаши мумкин эмас. 
  
Демократия Комиссияси Кичик Грантлари қандай харажатлар учун 
берилмайди? 
  
Демократия Комиссияси Кичик Грантлари халқаро сафар харажатларига, кофе-
брейклар ва таомларга ишлатилиши мумкин эмас.  Демократия Комиссияси 
солиқларни алоҳида қопламайди.  Ташкилотлар ва жисмоний шахслар солиқларни 
грант орқали олинган маошлардан ўзлари тўлашга маъсулдирлар. 


